
Ізгі ниетпен,
Құрманғазы Есқазиев, 

«ҚазМұнайГаз» Барлау Өндіру» АҚ бас директоры                                 

Қымбатты әріптестер!
Сіздерді Ұлыстың ұлы күні –        

Наурыз мерекесімен шын жүректен 
құттықтаймын. Күн мен түннің 
теңеліп, табиғаттың жаңару шағы 
Сіздерге ырысы мен берекесін, 
қуанышы мен жақсылығын ала 
келсін. Еңбектеріңізге жеміс, 
отбасыларыңызға  амандық 
тілеймін.

Ұлыс оң, ақ мол болсын! Қыс 
ызғары кетіп, Жер Ана жібіп, 
бәйшешек, тал бүр жаратын 
жылдың осынау әдемі мезгілі 
жандарыңызға шуағы мен мейірімін 
төксін. Бұл – көрісу сияқты ата-ба-

– Әз-Наурыз халқымыздың 
ұғымында Жыл басы 

«Самар-қанның көк тасы 
жібіген күн». 2009 жылы 

ЮНЕСКО Наурызды 
Адамзаттың мәдени 

мұралар тізіміне енгізіп, 
21 наурызды Халықаралық 
Наурыз күні деп белгіледі. 

Біз әз-Наурызымызды 
асыға күтеміз. 14 наурызда 

Маңғыстаудағы «Көрісу 
күні» барша қазақтың 

дәстүріне енсе, нұр үстіне 
нұр болар еді! Ұлыстың 
ұлы күні құтты болсын!

«КенҚұрылысСервис» ЖШС еңбек ұжымы:

Армысың, әз-Наурыз!

–  Н а у р ы з д ы ң  1 4 - і  к ү н і  б а р ш а 
маңғыстаулықтар бір-бірімен көрісіп, 
«жасың құтты болсын!» – деп тілек ай-
тады. Бұл күні ренжіскен адамдар тату-
ласады. Әріптестерімді ұлы мерекемен 
құттықтай отырып, дендеріне саулық, 
отбасыларына бақыт, еңбектеріне табыс 
тілеймін. Ынтымақ пен ырыстың басы На-
урыз мерекесі құтты болсын! Еліме қуат, 
халқыма шуақ бер, Наурыз!

Оразғали Қасбаев, 
«Өзенмұнайгаз» АҚ, 
№1 МГӨБ аға бухгалтері:

Көрісу күні, Амал мерекесімен баста-
лып, Ұлыстың ұлы күнімен ұласатын 
Наурызды мұнайшылар да жылда 
асыға күтеді. «ҚазМұнайГаз» Барлау 
Өндіру» АҚ басшылығы Атырау, 
Маңғыстау, Қызылорда өңірлеріне ар-
найы сапармен шығып, еңбек ұжымын 
осынау ата-бабадан жалғасын тапқан 
ізгілік пен мейірімге толы мерекемен 
шын жүректен құттықтады. Айтулы 
күн аясында еңбек озаттары Құрмет 
грамотасы және Алғыс хаттармен 
марапатталды.

– Ұлттық салт-дәстүріміздің бірі – На-
урыз мерекесінің осылай көпшіліктің орта-
сында, кеніш басында өтуіне дән ризамын. 
Жылда наурызға ұлттық киім киіп, жасанып 
келеміз. Ол мерекенің сәні де ғой. Мен көп 
жылдар асхана жұмысында аспаз болып 
еңбек еттім, бүгінде зейнеткермін. Компа-
ния бізді ұмытпайды, шараларға шақырып 
отырады. Онысына көп-көп рахмет. Еліміз 
аман, мереке құтты болсын!

Жұмақан 
Сейдуалиева, «Ембімұнайгаз» АҚ 
еңбек ардагері:

бадан жалғасқан асыл дәстүріміздің 
салтанат құратын керемет кезең. 
Ренжіскенді татуластыратын, 
жабыққанды қуантатын, мейірімге 
толы, үлкенге ізет, кішіге ілтипат 
жасап, ақ бата алатын ұлықты 
мейрам.  

Біздің мұнайшы қауым Наурыз 
мейрамын ерекше көңіл-күй, қуаныш 
сезіммен қарсы алады. Өйткені, бұл 

ынтымақ пен бірліктің, достық 
пен ізгіліктің де мерекесі. Еңбекпен 
елдің көркеюіне үлесін қосып жүрген 
барлық мұнайшының мәртебесі 
биік, мерейі лайым үстем болсын. 
Наурыздан наурызға амандық, 
жақсылық, жоғары жетістіктермен 
бірге жете берейік! 

Наурыз береке болып еніп, әр 
шаңыраққа құт болып дарысын!

‘‘Ембімұнайгаз’’
өткен жылдың жұмысын қорытындылады

Өткен жылы төрт мұнайгаз өндіру 
басқармаларындағы игеріліп жатқан 
34 кен орнынан 2 млн. 832 мың 

тонна мұнай өндірілді, бұл жоспардан 10 
мың тоннаға артық. Жоспардың межеленген 
көлемнен артық орындалуына ұңғымалардың 
өнімділігін және қабаттардың мұнай беруін 
арттыруға  бағытталған ұйымдастыру-
техникалық ,  геологиялық-техникалық 
жұмыстардың қалыпты орындалуы ықпал 
еткен. Осы мерзімде бұрғылаудан 47 жаңа 
пайдалану ұңғымалары іске қосылды. Мұнай 
өндіру деңгейін қалыпты ұстау мақсатында 
ұңғымаларды күрделі жөндеу және ағымдағы 
жерасты жөндеу уақытында өткізіліп отыр. 
Күрделі жөндеуден 246 ұңғыма, жерасты 
жөндеуден жоспардағы 3344-тің орнына 3398 
ұңғыма артығымен өз мерзімінде өткізілді. 
Күрделі жөндеуден қосымша 122 мың тонна 
мұнай өндіріліп, артығымен өндірілгені 36 мың 
тонна болды. Ұңғымаларды аралық жөндеу 
275 тәулікті құрады. Бұл да жоспардағыдан 
артық. 

Жалпы, өндіріс жөнінде айтқанда, Ембі 
кеніштерінің басым бөлігі ұзақ жылдар бой-
ына мұнай беріп келе жатқанын атап өткен 
жөн. Сондықтан да суы көп, жабысқақтығы, 
шайырлығы тағы бар. Алайда, соған қарамастан 
барлық кеніште де жоспар ойдағыдай орын-
далып отыр. Оған өндіріске тың технологи-
яларды енгізу арқылы қол жеткізіліп келеді. 
«Ембімұнайгаз» АҚ жыл сайынғы өндірістік жо-
спарында жаңа техника және технологияларды 
тексеруден өткізу үшін өндірістік-тәжірибелік 

сынақтар өткізеді. Осы жұмыстардың негізгі 
мақсаттары – мұнай өндірудің өзіндік құнын 
азайту, яғни электр қуаты, жанар-жағар май, 
қуат шығындарын қысқарту, ұңғымалардың 
жөндеу аралық кезеңін ұзарту және тауарлық 
мұнайды өз мақсаттарына пайдалануды 
азайту шараларын орындау. Қарнақты терең 
сораптарды интеллектуалды басқару жүйесі, 
коррозияға карсы жабынмен қапталған со-
рапты компрессорлы құбырлар, қарнақты 
терең сораптардың сызықтық жетег і , 
қарнақты қырғыш айналдырғышымен, қуысты 
қарнақ жабдықтары өндірістік-тәжірибелік 
сынақтардан өткізіліп, осындай технологиялық 
жабдықтар өндіріске енгізілді. Сонымен 
қатар қойнауқат мұнай өнімділігін арттыру 
мақсатында Забурын кен алаңында полимерлік 
суландыру технологиясы бойынша өндірістік-
тәжірибелік жұмыстар жүргізілуде. Жалпы, 

өндірісте тиімді технологияларды енгізу 
арқылы мұнайды өндірістік қажеттілікке пай-
далануды азайтып, оның нарықта сатылуына 
мүмкіндік жасалып отыр. Сондай-ақ, барлау-
бұрғылау жұмыстары да уақтылы жүргізіліп, 
оң нәтижелерін беріп келеді. Алдағы жылдары 
терең бұрғылау жұмыстары да жүргізілмек.

Өндірісті  келешек дамыту бағытында 
да нәтижелі жұмыстар бар. 2016 жылы 
« Қ а й н а р м ұ н а й г а з »  м ұ н а й г а з  ө н д і р у 
басқармасына қарасты «Уаз» кен орнында 
интеллектуалды кен орны концепциясы сына-
малы жобасы аясында ұңғыма жабдықтарының 
жұмысын оңтайландыру арқасында электр 
энергиясы 33 пайызға, ұңғымаларды жөндеу 
шығындары 25 пайызға кеміді. Биылғы жылы 

осындай кен орындары санын Прорвадағы 
4 кен орнында қолдану жоспарланып отыр. 
Материалдық-техникалық жабдықтау және 
жабдықтарға техникалық қызмет көрсету мен 
жөндеу жобалары бойынша да нәтижелі істер 
бар. «Көріп отырғанымыздай, келешек даму 
аясында жүргізіліп отырған барлық жоба-
лар шығындарды азайтып, еңбек өнімділігін 
арттыру, ең бастысы жұмысты жеңілдетуге 
бағытталған.  Ал үнемделген қаражат 
жұмысшылардың жағдайын жақсартуға 
жұмсалады», – деді А.Жақсыбеков. 

Қазіргі таңда компания Прорва кен орнын-
да қуаттылығы 150 млн. шаршы метр ілеспе 
мұнай газын күкірттен тазарту қондырғысы 
құрылысын жүргізуде. Жоба Прорва тобы кен 
орындарындағы ілеспе мұнай газын алауларда 
жағуды тоқтатып, 100 пайыз залалсызданды-
руды көздейді. Ал ол өз кезегінде мұнайдың 

АҚ
«Ембімұнайгаз» АҚ 2016 жылдың қорытындысын шығарып, алдағы жоспарларын межеледі. Бұл туралы бас директордың 

жаңа жобалар және технологиялар жөніндегі орынбасары А.Жақсыбеков баяндады. Жиынға мұнайгаз өндіру басқармалары 

мен қосалқы құрылым өкілдері қатысты.

Жалпы, әлеуметтік бағытта көптеген 
жұмыстар жасалуда. Соның бір парасы – 
қазақстандық мамандарды дайындау. Ол 
бойынша дуалды оқыту және стипендиялық 
бағдарлама жобалары жүзеге асырылуда. 
Дуалды оқыту жобасы аясында 39 ста-
жерге «Ұңғымаларды зерттеу операто-
ры» біліктілігі тағайындалып, оның ішінде 
төртеуі Компанияға жұмысқа алынса, APEC 
Petrotechnic колледжінің аз қамтылған отбасы-
нан шыққан 5 студентіне ай сайын шәкіртақы 
төленеді. Сондай-ақ, Компания еліміздің 143 
студентінің жыл сайын оқу ақысын төлеп 
келеді. Жұмысшылардың ем алуы мен дема-
луына да жағдай жасалып, 2016 жылы 1600 
жұмысшы шипажай емдеу орындарына барып 
демалып қайтты. Осындай және басқа да 
жеңілдіктердің игілігін компания зейнеткерлері 
де көріп отыр. 

2016 жылы жұмысшылардың әлеуметтік-
тұрмыстық жағдайын жақсарту мақсатында 
Қоғам бойынша 2017-2020 жылдарға арналған 
әлеуметтік нысандарды жаңарту Бағдарламасы 
қабылданып, оның аясында көптеген жұмыстар 
жасалады. Соның ішінде С.Балғымбаев 
кен алаңында 150 орындық, Қисымбай 
кенішінде 50 орындық асхана салынып, 
Құлсары өнеркәсіптік аймақтағы жатақханаға 
қайта жаңарту жұмыстары жүргізіліп, сонымен 
қатар  біраз жатақхана-асханалар, басқа да 
әлеуметтік нысандар күрделі жөндеуден өтеді, 
модульдік ғимараттар алынады. 

Компания қайырымдылық және демеушілік 
бағытта да нәтижелі жұмыстар атқарып, 
спортты қолдау, қоғамдық ұйымдарға, ба-
лалар үйіне, аз қамтылған отбасыларына 
көмек беру тұрғысында кең қолдау көрсетіп 
келеді. Өткен жылы мұндай шараларға 280 
млн. теңге қаражат бөлінген. Сондай-ақ, 
Атырау облысының инфрақұрылымын да-
мыту бойынша облыс бюджетіне жыл сайын 
қомақты көлемде қаражат бөлініп отырады. 
Бұл өлкенің дамуына мұнайшылардың қосқан 
сүбелі үлесі болмақ. Жалпы, қазақ мұнайының 
қарашаңырағы саналатын «Ембімұнайгаз» 
АҚ бүгінгі күні өзінің өндірістік, әлеуметтік-
экономикалық әлеуетін толықтай жұмсап, 
жұмысшыларының жағдайын жақсартуға да 
барлық мүмкіндікті жасап отыр. «Біз себепсіз 
ешбір адамды жұмыстан қысқартпаймыз, бірақ 
тәртіп мәселесі қатаң сақталуы тиіс. Тәртіп 
бұзғандармен ешқандай ымырашылдық бол-
майды, осыны мықтап ескерген жөн. Және 
қай жерде де қауіпсіздікке ықыласпен қарауға 
тиіспіз, жазатайым оқиғаға жол берілмесін. Ал 
әлеуметтік жеңілдіктер әлемдегі нарықта мұнай 
бағасының түсуіне байланысты экономикалық 
қиындықтарға қарамастан төмендемейді», – 
деп қорытты сөзін А.Жақсыбеков.

Жиын соңынан жұмысшылардан келіп 
түскен тендерді уақтылы өткізу, өндірісішілік 
жолдар құрылысы, кей кен орындарында жаңа 
асхана, жатақхана салу, рационализаторлық 
ұсыныстарды материалдық ынталандыру және 
басқа да көптеген сұрақтарға толық жауап 
берілді.

тұрақты түрде өндірілуін арта түседі.  Бұл жаңа 
зауытта тауарлы газ, тауарлы түйіршіктелген 
күкірт және тұрақты газ конденсаты өндіріледі. 
Тағы бір жоба ол – газпоршенді электрстан-
цияларын салу. Ол өндірістік шығындарды 
азайтып, электр энергиясының тұрақтылығын 
қамтамасыз етеді. Компанияда қоршаған 
ортаны қорғау және қауіпсіздік мәселелеріне 
де үлкен маңыз беріліп, барлық талаптар 
сақталуда. Жалпы өндірісте негізгі бағыт 
шығынды азайту, қолда барды күтіп ұстау 
және еңбек өнімділігін арттыру болса, кадрлық 
бағытта мамандар біліктілігін арттыру жақсы 
жолға қойылған. Ол әлеуметтік салаға да 
ұласып, жұмысшылардың еңбек етуіне және 
демалуына барлық жағдай жасалған. 

– Тамырын тереңнен тартқан осынау 
мейрам – береке мен бірліктің, тазалық пен 
татулықтың тұғырын нығайтып, риясыз 
шаттық пен қуанышқа кенелтер ұлы мереке. 
22 наурызды халқымыз «Ұлыстың ұлы күні» 
деп, айрықша қуанышпен, үмітпен күткен. Бүкіл 
жер-дүние, айнала табиғатқа тіршілік лебі 
жеткен Жаңа күн мен Жаңа жылдың бастауын-
да тұрып, қытымыр қыстан аман шыққанына 
Жаратқанға тәуба қылған, қуанған, алдағы 
күннен тілек тілеген. Баршаңызды мерекемен 
құттықтаймын!

Нұрлыбек Ғұмаров, 
«Ембімұнайгаз» АҚ мұрағат меңгерушісі:

– Сіздерді Ұлыстың ұлы күні – На-
урыз мерекесімен шын жүректен 
қ ұ т т ы қ т а й м ы н !  А л д ы м е н 
тілейтінім басқа амандық, денге 
саулық. Бәріміз бір ата-анадан 
тараған баладай, бір шаңырақ 
астында тату тәтті еңбек қылып, 
еліміздің, ұжымымыздың, өзіміздің 
байлығымызды арттыра берейік.

Гүлбаршын 
Нұрғазиева, 
«Ембімұнайгаз» АҚ жобалау-
сметалық жұмыстар бөлімі басшысы:

Ануар Жақсыбеков

«Ембімұнайгаз» АҚ

Мұнайшыларды мерекемен құттықтау 
үшін «ҚазМұнайГаз» Барлау Өндіру» 
АҚ бас директоры, «Ембімұнайгаз» АҚ 

бас директорының бірінші орынбасары Қ.Есқазиев, 
ҚМГ БӨ АҚ бас директорының еңбекті, қоршаған 
ортаны қорғау және келешекте даму мәселелері 
жөніндегі орынбасары М.Сәлімгереев, ҚМГ БӨ АҚ 
бас директорының өндіріс жөніндегі орынбасары 
Б.Абайылданов, ҚМГ БӨ АҚ мұнайсервис жобала-
ры бойынша басқарушы директоры А.Шәненова,  
ҚМГ БӨ АҚ Аппарат басшысы Б.Асқаров арнайы 
келді. Сонымен қатар, мерекелік шараға ЕМГ 
басшылығы, басқарма ұжымдарының өкілдері, 
жергілікті атқару органдарының өкілдері, еңбек 

–  Наурыз  –  баршамыз  үшін 
қуанышты күн, ұлан-асыр той 
кезі. Ақтың молаятын, жарықтың 
ұзаратын, нұрдың молығатын, 
тіршіліктің жаңаратын, өмірдің 
жаңғыратын, пейілдің түзелетін, 
көңілдің кеңитін кезеңі – Наурыз 
мейрамы құтты болсын! Халықтар 
арасындағы достықты бекітуге, 
бауырластық қарым-қатынастардың 
нығаюына,  әр  ұлттың салт-
дәстүрінің қайта жаңғыруына осы 
мейрам үлкен үлесін қосып отыр. 
Қадірменді мұнайшылар, дендеріңіз 
сау, еңбектеріңіз жемісті болсын.

– Барша мұнайшыларды наурыз 
мерекесімен құттықтаймын. Былтыр-
дан басталған кәсіпорынға қарасты 
еңбекшілер өкілдерін бір кен алаңына 
жинау идеясы табысты жүзеге асы-
рылып келеді. «Еңбегіне қарай өнбегі» 
демекші көппен бірге есімім аталып, 
Ұлыстың ұлы күнінде марапатқа ие 
болғаныма қуаныштымын. Мереке 
құтты болсын, наурыздан наурызға 
аман жетейік!

Наурыз құтты болсын!
«Ембімұнайгаз» АҚ еңбек ұжымы жылдағы дәстүр бойынша биылғы жылы да ғасырлар бойына атадан балаға мирас болып 

келе жатқан дәстүрлі «Көрісу күнін» өткізіп, Наурыз мерекесін қуана қарсы алды. Қуандық Есмұханов, 
«Ембімұнайгаз» АҚ қоршаған ортаны 
қорғау жетекші инженері:

– Көрісу салты – Батыс өңірінің 
өзіндік ерекше дәстүрі. Биыл да 
өткен жылғыдай халық көп жиналып, 
мереке тамаша өтіп жатыр. Өте 
қуаныштымыз. Осылай басымыз 
аман қосыла берсін. Теледидардан 
көріп жүрген өнер саңлақтарының 
концерті де тамаша болды, әндері 
өзіне баурап алды. Еліміз тыныш, 
халқымыз аман, мұнайымыз көп 
болсын!

– «Бірлік бар жерде, тірлік бар» деген осы ғой. 
Наурыз мерекесі жақсы өтті. Осындай шараға 
үйде жатқан біздерді – еңбек ардагерлерін 

шақырып, қонақ етуі, сый-құрмет көрсетуі 
қарт көңілді бір серпілтті. Үлкен әсер алдық, 
басшыларға және ардагерлер кеңесіне көп рахмет.

«Жылыоймұнайгаз» МГӨБ Прорва 
мұнай дайындау және айдау цехының 
операторы 

Белла Уразова мен 
басқарманың бухгалтері 
Жайлан Сүндетова:

Қуаныш Ізбасаров, 
«Доссормұнайгаз» МГӨБ Ботахан 
мұнайгаз өндіру цехының жөндеушісі:

«Ембімұнайгаз» АҚ бір топ ардагерлері:

тырмыз. Бұл өте жақсы дәстүр деп білемін. Және 
жан-жүректі жадыратып, сай-саланы жаңғыртып, 
жылдың басы әз Наурыз да келді! Наурыз – 
бірліктің, ізгіліктің, татулықтың мерекесі! Жаңа жыл 
әр шаңыраққа қуаныш әкелсін, отбастарыңыз 
аман, дендеріңіз сау, еңбектеріңіз жемісті болсын. 
Былтырғы Прорвадағы уәдеге сай биыл біз Наурыз 
тойын «Жайықмұнайгазда» өткізіп жатырмыз, ал 
келесі жылы Доссорда өткізбекшіміз. Көрісу құтты 
болсын, наурыздан наурызға аман жетейік!

Шара барысында Қ.Есқазиев еңбек барысында 
жоғары нәтиже көрсеткен көптеген мұнайшыларды 
«ҚазМұнайГаз» БӨ» АҚ Құрмет грамотасы және 
Алғыс хатымен марапаттады. Марапаттау рәсімінен 
кейін өнер жұлдыздары Тамара Асар, Айгүл 
Қосанова, Ақылбек Жеменей, Абай Бегей концерт 
қойып, мұнайшылардың көңілін көтерді. Онан кейін 
той қонақтары берекелі дастархан басында на-
урыз көжеден ауыз тиіп, ұлттық тағамдардан дәм 
татып, жақсы тілектер айтып, бата берді. Киіз үй 
ішінде дастархан басқарған жайықтық мұнайшы 
Қожантай Сыдиховтың суырып салма шумақтары 
да тыңдарман көңілін тәнті етті.

сіңірген қызметкерлер мен зейнеткер-мұнайшылар 
қатысты. 

Биылғы Наурыз мерекесі «Жайықмұнайгаз» 
басқармасына қарасты С.Балғымбаев кен 
алаңында өтті. Аталған шараға арнайы келген 
«ҚазМұнайГаз» БӨ» АҚ бас директоры Қ.Есқазиев 
мерекені кеніш басында салынатын 150 орындық 
асхананың алғашқы кірпішін қалаумен ашты. Бұл 
жұмысшылардың көптен күтіп жүрген әлеуметтік 
нысаны болатын, енді ол тілектері де орындала-
тын болды. 

Кеніш басындағы алаңда «Ембімұнайгаз» АҚ-на 
қарасты барлық мұнайгаз өндіру басқармалары 
мен қосалқы бөлімшелері еңбек ұжымдарының 
өкілдері келіп, әрқайсысы бір-бір киіз үйден тікті. 
Онда ұлттық жөн-жоралғылар жасалды, арқан 
тарту, кір тасын көтеру, басқа да спорттық сайы-
стар өтті. Бір-бірімен көріскен ұжымдастар, еңбек 
ардагерлері табысып, мәз-мәйрам болысты.

Қ ұ р м а н ғ а з ы  Е с қ а з и е в  т о й ғ а  к е л г е н 
мұнайшылармен көрісіп, хал-жағдайларын 
сұрасты. Сахна төріне көтерілген ол мерекеге 
арналған тілегін білдірді: 

– Қадірменді мұнайшылар, әріптестер, зейнеткер 
аға-апалар! Сіздерді Ұлыстың ұлы күні – Наурыз 
мерекесімен құттықтаймын. «Сәлем – сөздің 
атасы» демекші, бүгін көрісу салтымыз басталып, 
бәріміз арқа-жарқа болып құшақ жая көрісіп жа-



сейсенбі, 28 наурыз 2017 ж.

www.munailymeken.kz

4 мерекелік лебіздер

– Келер жылдан үлкен үміт күтіп, оны ақ 
тілекпен, ақ ниетпен қарсы алып тұрмыз!Таң 
ағарып атпастан ұйқының дұшпан екенін 
ұғындырып, ерте оятатын тауық жылында 

әріптестерімізді ел игілігі үшін аянбай еңбек ету-
ге шақырамыз. Күлімдеген шуақты көктеммен 
бірге қазақ даласына келген Наурыз мерекесі 
баршамызға құтты болсын!

– Барша халқымды, мұнайшыларды та-
рихи тамыры тереңге бойлаған Ұлыстың 
ұлы күні әз-Наурызбен, еңсесі биік елдіктің, 
іргесі сөгілмес бірліктің, ырыс пен 
ынтымақ мерекесімен құттықтаймын. 
Ұлыс оң болсын, ақ мол болсын!

Мақсот 
Рахметуллин, 
«Ембімұнайгаз» АҚ Экономикалық 
талдау бөлімінің басшысы:

«Өзенмұнайгаз» АҚ, №4 МГӨБ аппарат қызметкерлері:

– Б із ,  мұнайшылар қауымы,  «әлемн ің 
әміршісі – еңбек» екендігін жақсы түсінеміз. 
Әріптестерімізді көңілі жарқын, ниеті оң, ұзында 
өші, қысқада кегі жоқ, досына құшағы ашық, 

дархандығына досы ғана емес, дұшпаны да 
сүйсінетін қазақ халқының төл мейрамы Наурыз 
мерекесімен құттықтаймыз. Жаңа тауық жылы 
жетістіктерге толы болғай!

Маржан Ерниязова, Бекберді Бәшенов, 
Орынхан Мәмбетов, «Өзенмұнайгаз» АҚ, №2 МГӨБ жұмыскерлері:

– Біздің мұнай саласында еңбек етіп келе жатқанымызға көп жылдар 
болды. Осы жылдар ішінде ұжым болып Наурыз мейрамын тойлауды 
дәстүрге айналдырдық. Жұмыста жүрсек те, ұлттық мерекемізді елеусіз 
қалдыра алмаймыз, наурыз көже дайындап, бауырсақ пісіріп, ұлттық 
киіммен шығып, ән айтып, өнер көрсетеміз. Осының бәрі ата-баба сал-
тын жалғастыру деп білеміз. Мереке құтты болсын, мемлекетімізде 
тыныштық болып, халқымыз аман, еліміз тыныш болсын!

Орынша Әліпқайырова, Асылай 
Дюсекешова, Күлән Сапаева, 
Марина Нұрғалиева, 
«Ембімұнайгаз» АҚ, «Жайықмұнайгаз» МГӨБ, С.Балғымбаев кен 
орны мұнай өндіру және қабат қысымын сақтау операторлары:

– Спасибо нашей газете за исполне-
ние моей давней мечты: всю свою со-
знательную жизнь хотела написать 
о том, как я горжусь своими родите-
лями и как я благодарна им. Мой отец 
Бисенов Саткан умер рано, но я помню 
его веселые истории о его непростой 
жизни. Отец остался в памяти людей 
как честный, отзывчивый и спра-
ведливый человек. Мама Измайлова 
Сауле сейчас на пенсии, вылечила не 
одно поколение детей. Я благодарна 
маме за то, что одна вырастила нас 
хорошими людьми, помогла нам с об-
учением, поддерживает нас во всем. 
В канун весеннего праздника Наурыз 
желаю всем своим коллегам уважать 
своих родителей, своих детей и себя, 
тогда в каждом доме будет царить 
мир и согласие. Пусть Наурыз во-
йдет в наши дома хорошим весенним 
настроением, щедрым дастарханом 
и радостью!

Айгүл 
Кейкешова, старший 
бухгалтер АО «Эмбамунайгаз»:

– Бар әлемді бусандырып, жер 
Ананың кіндігін жібітіп, көптен 
күткен Наурыз мейрамы да 
есігімізден енді. 22 наурызда күн 
мен түн теңесіп, толыққанды 
көктем рухы салтанат құрады. 
Елді ауызбірлікке, татулыққа, 
ынтымаққа шақыратын әз-
Наурыз мерекесі қош келдің! 
Ұлыс оң болсын, береке мол 
болсын!

Мақсат 
Тоқпанов, 
«Өзенмұнайгаз» АҚ, 
№4 МГӨБ, 
№4 СЖЖЦ бастығы:

–  Қ а з а қ с т а н н ы ң  б а т ы с ы н д а 
наурыздың 14-нен «Көрісу» деп ата-
латын тамаша дәстүр басталады. 
Ембілік мұнайшылар мұны жылда арнайы 
шара ретінде өткізеді, ол Ұлыстың ұлы 
күніне жалғасады. Мереке құтты бол-
сын әріптестер, елімізде тыныштық 
болып, мерейі аспандай берсін!

Бақытжан 
Боқаев, «Ембімұнайгаз» АҚ 
бұрғылау жөніндегі жетекші инженер:

– Қадірменді мұнайшы әріптестерім, 
Сіздерді Ұлыстың ұлы күні – На-
урыз мейрамымен шын жүректен 
құттықтаймын! Наурыз – жылдың 
басы, күн мен түннің теңелер шағы. 
Тамырын тереңнен тартқан осынау 
мейрам-береке мен бірліктің, тазалық 
пен татулықтың тұғырын нығайтып, 
риясыз шаттық пен қуанышқа кенел-
тер ұлы мереке. Баршаңызды мере-
кемен құттықтаймын. Дендеріңізге 
саулық, шаңырақтарыңызға шаттық, 
отбасыларыңызға амандық, ырыс пен 
ынтымақ тілеймін! 

Аққайша 
Абдрахманова, 
«Ембімұнайгаз» АҚ зейнеткері, 
көпбалалы ана:



– Наурыз парсы тілінде «Жаңа күн» дегенді 
білдіреді. Бұл күні ата-бабаларымыз барлық 
ыдыс атаулыны аққа толтырып қояды. Бұл 
«ырыс мол болсын» деген тілектен туса 

керек-ті. Бірлік пен береке сыйлайтын Наурыз 
тойы – жер бетіндегі ең көне мерекенің бірі 
әрі бірегейі. Ұлыс бақты болсын, төрт түлік 
ақты болсын!

Садықулла Нұрмұқанов, Гүлмира Тілеубаева, 
«Өзенмұнайгаз» АҚ, №1 МГӨБ, №8 МГӨЦ, №12 ТҚ мұнай-газ өндіру операторлары:

На у р ы з  т о й ы н а  ж и н а л ғ а н 
әлеуметті «ҚазМұнайГаз» БӨ» 
АҚ бас директоры Құрманғазы 

Есқазиев бастаған Компания басшылығы, 
«Өзенмұнайгаз» АҚ бас директоры 
Дәулетжан Хасанов, Жаңаөзен қаласының 
әкімі Елубай Әбілов, «Өзенмұнайгаз» АҚ 
Кәсіподақ ұйымының төрағасы Наурыз 
Сақтағановтар құттықтап, бақ пен ырыс, 
шаңырақтарына амандық тіледі. Компа-
ния дамуы жолында тер төгіп, абыройлы 
еңбек етіп жүрген бір топ мұнайшылар 
«ҚазМұнайГаз» БӨ» АҚ «Алғыс хаты», 
«Құрмет грамотасымен» және қала 
әкімінің «Алғыс хатымен» марапатталды.

Сахна төрінен мұнайшыларға әннен 
шашу шашқан маңғыстаулық әншілер 
Ақылбек Жеменей, Абай Бегей, Тамара 
Асарлар мереке көрігін қыздыра түсті. 
Жұлдыздардан соң, мұнайшы өнерпаздар 
өз өнерлерін ортаға салды. №3 МГӨБ 
ұжымы ұсынған «Наурыз-көктем» аңызы 
желісінде ұсынылған көрініс өмірде 
бақыттың, сәттіліктің, молшылық пен 
табыстың болатынын паш еткендей. Ал 
№1 МГӨБ Совет өкіметі кезінде тыйым 
салынып, тәуелсіздік алғаннан соң тұғырға 
мініп, тойлана бастаған Наурыз мерекесі 
туралы көрініс ұсынып, ел рухын көтеріп 
тастады. Концерттік бағдарламадан 
соң, ұлттық киім сайысы мен ұлттық 
ойындарға кезек берілді. Қызғалдақтай 
құлпырып шыққан МӨҚжТКЖБ темір 
жонушысы Сәнім Мұратова бас жүлдені 
жеңіп алды. Сайысқа қатысқан өзге 
арулар да марапатсыз қалмады. Ұлттық 
ойындар сайысы зіл тасын көтеруден ба-
сталды. Ортаға тепсе темір үзетін жігіттер 
шығып, әрқайсысы 24 келі тұратын екі зіл 
тасын көтерді. Нәтижесінде, №4 МГӨБ 
жұмыскері Әлібек Әжіғалиев 53 рет, №3 

– Табалдырығымыздан аттаған Тауық жылынан 
қайыр-шапағат күтеміз. Тауықтың әрекетсіз отыруға 
төзбейтін тынымсыздығы тағы бар екендігін бәріміз 

де білеміз. Ендеше, әріптестерімізді тауық жылында 
мұнай өнімділігін артыруға бар-күш жігерімізді сарп 
етуге шақырамыз. Тойымыз тойға ұлассын!

– Наурызда өнетін, өсетін нәрсенің 
бәрінде тіршілік белгісі басталады. На-
урызда ақ көбейіп, тыныштық-татулық 
орнайды. Наурызда қазағымның мол да-
старханы жайылып, ренжіген пенделер 
табысып, татуласады. Қазақта «Ұлыс 
күні қазан толса, ол жылы ақ мол болар, 
Ұлы кісіден бата алса, сонда олжалы жол 
болар!» – деген нақыл бар. Ұлыстың ұлы 
күні әрбір қазақтың шаңырағына береке-
бірлік, ырыс әкелсін!

– Ұлыстың ұлы күнімен бірге қазақтың байтақ да-
ласына ырыс-береке, құт кіреді. Бұл күні адамдардың 
көңілінде кірбің, уайым-реніш болмауы маңызды.Тап 
осы күні ел елжірей қуанып, есік ашып, дастархан 

жайып, бір-бірін құттықтайды. Ғасырлар бойына 
атадан балаға мұра болып келе жатқан дәстүрлі На-
урыз мерекесі бүгін есігімізді ашып отыр. Тауық жылы 
елімізге жақсылық, бақ-береке мен ырыс әкелсін!

Төре Қызылқұлов, Аманжол Қарашбаев, 
«Өзенмұнайгаз» АҚ, АжТБ қызметкерлері:

Биылғы Наурыз мерекесін «Өзенмұнайгаз» АҚ өндірістік құрылымдары 

Бұрғылау жұмыстары басқармасы жанындағы жұмысшылар авто-
станциясында тойлады. Қаз-қатар тігілген ақшаңқан үйлер ұлық 
мейрамның мерейін асқақтатып тұрды. Ұлттық киім киіп, жасанып 

шыққан мұнайшылардың киім киісінде айрықша талғам байқалды.

«ӨзенМұнайСервис» ЖШС қызметкерлері:

МГӨБ жұмыскері Әскер Шәмшиев 50 рет 
жоғары көтеріп, кеулеген жұртты риза етті. 
«Күш атасын танымайды» деген, арқан 
тартудан І орынды БЖБ, ІІ орынды №1 
МГӨБ, ІІІ орынды №3 МГӨБ командалары 
иеленді. Бұдан соң, ептілер асық атуға 
кірісті. Сонымен, асық атудан І орынды №2 
МГӨБ жұмыскері Жексенбай Нәдірбаев, 
ІІ орынды №1 СҚКБ жұмыскері Тұралбек 
Болысов, ІІІ орынды БЖБ жұмыскері 
Бекжан Чалаев, ІV орынды «ӨМС» 
ЖШС жұмыскері Бекжан Аманқұлов 
иемденді. Мереке өте жоғары деңгейде 
өтті. Әрине, маңызды шараның өте кере-
мет өтуіне басқармалардағы әлеуметтік 
сала қызметкерлерінің өлшеусіз үлес 
қосқандықтарын айта кеткен жөн болар. 
Көктемнің шуақты күнімен ілесе келген На-
урыз мейрамы тыныштығымен, құтымен, 
дәулетімен келсін дейміз.

«KMG EP-Catering» ЖШС 
қызметкерлері:

«Өзенмұнайгаз» АҚ

Сәнім Мұратова, 
МӨҚжТКЖБ 
темір жонушысы

Жанқожа Атаниязов, №3 МГӨБ, 
№3 ҚҚСЦ инженер-технологы

Ұлыстың ұлы күнін «Қазгермұнай» БК» 
ЖШС еңбек ұжымы да жадыраған көңіл, 
жарқын пейіл, тамаша тілектермен 

қарсы алды. Жыл сайын серіктестік ұжымы кен 
орындарында киіз үй тігіп, ұлттық спортымыз бен 
салт-дәстүрімізді насихаттап келеді. Биыл да ай-
тулы шара «Наурыз-көктем – 2017» деген атаумен 
«Ақшабұлақ» және Нұралы кен орындарында 
жалғасын тауып, мерекелік кеш ұйымдастырылды. 
Айтулы мерекеге «ҚазМұнайГаз» БӨ» АҚ бас 
директорының еңбекті, қоршаған ортаны қорғау 
және келешекті даму жөніндегі орынбасары 
Мәлік Сәлімгереев, «ҚазМұнайГаз» БӨ» АҚ бас 
директорының өндіріс жөніндегі орынбасары 
Бекзат Абайылданов, Мұнай сервистік жобалар 
жөніндегі басқарушы директоры Айнұр Шәненова 
мен Барлау және өндіру активтерін басқару 
жөніндегі басқарушы директоры Мақсат Ибағаров 
және «ПетроҚазақстанҚұмкөлРесорсиз» АҚ 

Наурыздың 15-і күні «ҚазМұнайГаз» 
Барлау Өндіру» АҚ басшылығы 
Қаражанбас кенішіне де арнайы 

сапармен барып, Амал мерекесін мұнайшы 
қауыммен бірге атап өтті. «Қаражанбасмұнай» 

– Наурыз мерекесінде адам ізгілікті 
ойға беріліп, ізгілікті сөз айтып, ізгілікті 
іс тындырады. Бұл күні бабаларымыз күн 
шықпай тұрып, бұлақ көзін ашып, тал ек-
кен. Бұл күні аналарымыз 7 түрлі дәмнен 
«Наурыз көже» пісірген. Халық ұғымында 
«Ұлыстың ұлы күнінде даланы Қыдыр баба 
аралайды екен. Қыдыр баба адамдарға 
дәулет беріп, бақ қондырады екен» – деген 
түсінік қалыптасқан. Көктемнің шуақты 
күнімен ілесе келген Наурыз мейрамы 
тыныштығымен, ырыс-дәулетімен келсін!

«Өзенмұнайгаз» АҚ, 
Бұрғылау жұмыстары 
басқармасы қызметкерлері:

«Қаражанбаймұнай» АҚ

«Қазгермұнай» БК» ЖШС

АҚ еңбек ұжымын «ҚазМұнайГаз» БӨ» АҚ 
бас директорының еңбекті, қоршаған ортаны 
қорғау және келешекті даму жөніндегі орын-
басары Мәлік Сәлімгереев, бас директордың 
өндіріс жөніндегі орынбасары Бекзат Абай-

ылданов, «Қаражанбасмұнай» АҚ президенті 
Есен Қайыржан құттықтап, жұмыстарына мол 
табыс, отбасыларына бақ-береке, ырыс тіледі. 
Құттықтау тілектен соң компанияның еңбек 
озаттарына «ҚазМұнайГаз» БӨ» АҚ бас дирек-

торы Құрманғазы Есқазиевтың атынан берілген 
«Құрмет грамоталары» мен «Алғыс хаттар» 
салтанатты жағдайда табысталды. Адал 
еңбек абыройыңды асқақтады. Марапатқа 
ие болған, көп жылдан бері Қаражанбас 
кенішінде еңбек етіп келе жатқан ЕҚКБ аға 
инженері Аманияз Қожаев, Күрделі құрылыс 
бөлімінің екінші санатты инженері Дәурен 
Нұрманов, сондай-ақ «ТұлпарМұнайСервис» 
ЖШС ҰКЖБ басшысының орынбасары Ер-
лан Сүйебаев өздеріне көрсетілген құрметке 
ризашылықтарын білдірді. Марапат мерейіңді 
өсіреді. Мұнайшы азаматтар кеніште еңбек 
етуге барлық жағдайдың жасалғанын, 
әлеуметтік жағдайдың жақсарғанын тілге тиек 
етті. Олардың әрқайсысы өз жұмыстарын абы-
ройлы атқарып жүр. Бірі күрделі құрылыс са-
ласында, өндірістік құрылыстарды қадағалап, 
қабылдап, бірі өндірістік, еңбек қауіпсіздігінің 
сақталуы саласында қажырлы қызмет ету-
де. Мереке күні кеніш басындағы Мәдени 
демалыс орталығының көрермен залы 
мұнайшыларға лық толды. Мұнайшыларды 
арнайы құттықтап келген еліміздің эстрада 
жұлдыздары Тамара Асар, Ақылбек Жеменей 
және Абай Бегей сахна төрінде ән шырқап, 
мереке сәнін арттырды.

президентінің орынбасары Турсун Абудурэси-
ти арнайы келіп, мұнайшыларды мерекемен 
құттықтады. Мереке барысында мұнай өндіру 
саласында тәжірибелі қызмет атқарған бірқатар 
мұнайшылар «ҚазМұнайГаз» БӨ» АҚ-ның және 
«ПетроҚазақстанҚұмкөлРесорсиз» АҚ арнайы 
«Алғыс хаттарымен» және «Құрмет грамота-
ларымен» марапатталды. Қажырлы еңбегімен 
марапатқа ие болған Назерке Қасымова осындай 
жетістіктер мекеме жұмысының алға басуына жол 
ашатынын жеткізіп, барлық қызметкерлер атынан 
алғыс білдірді. 

Наурыз тойына арнайы келген Қазақстанның 
эстрада жұлдыздары ән шырқап, кештің көркін 
қыздырды. Шара соңында ұлттық спорт түрлерінен 
сайыс ұйымдастырылып, қатысушылар өзара 
мықтыны анықтады.

Золотые годы моей жизни
Как будто хочешь запомнить эти взгляды, 

слова... Совсем по другому ощущаешь 
жизнь, когда подходит время твоего  

выхода на пенсию. Звучит странно?! Да, пото-
му что не верится! Странно слышать от коллег 
вопрос: «А что ты будешь делать, чем будешь 
заниматься?». Поначалу, конечно, теряешься, 
не знаешь что ответить. Мы привыкли каждый 
день ходить на работу, а на выходные – думать 
о работе. И постоянно торопить время, мечтая о 
скорейшем наступлении пятницы или отпуска... 

Мои трудовые будни в Эмбе начались после 
окончания Московского института нефтехимиче-
ской и газовой промышленности им.И.М.Губкина 
с дипломом горного инженера в 1985 году. С 
этого года по сегодняшний день я проработала 
в «Эмбамунайгаз». 

О выборе профессии долго не раздумывали. 
Мы родились и выросли в нефтяном крае (10 
марта 1959). Мы – это я и мой брат-близнец 
Петр, поэтому с местоимением «мы» я не рас-
стаюсь всю жизнь. Многие школьные друзья 
постарше поступали в Московский нефтяной 
институт. Наши родители в своих профессиях 
тоже были связаны с нефтяной отраслью:  
папа – Свербихин Иван Петрович – журналист, 
в бытность собственный корреспондент газеты 
«Казахстанская правда»,  много писал о нефтя-
никах Мангышлака и Эмбы. Мама – Свербихина 
Муза Павловна работала финансистом в произ-
водственном объединении «Эмбанефть».

Ну и мы тоже подались в нефтяники... Рабо-
ту в родном крае я начала с Прикаспийского 
управления буровых работ (ПУБР) в 1985 году. 
Административное здание находилось в промзо-
не, возле телевышки. В то время промзона пред-

Ол өмірлік жолында әкесі секілді еңбек 
етуге талапты, өз ісін жетік меңгерген 
шебер, қиын істердің шешімін табуда 
іскер жан болып қалыптасты. Иван Пе-
трович Свербихин ұзақ жылдар бойына 
Гурьев облыстық Прикаспийская комму-
на газетінде бас редакторлық қызмет 
атқарды. Осы жылдары облыстың атал-
мыш бас газеті жаңа кезеңдерді басынан 
өткеріп, биік белестерді бағындырды. Ирина 
да міндеттелген жұмысты тиянақты әрі 
уақытылы орындауды өзінің басты мақсаты 
етіп ұстанды. Мұнайшылар ортасына келіп, 
еңбек еткеніне 40 жылдай уақыт өтсе, 
соның тура 10 жылы қоғамның әлеуметтік 
саяси саласы мамандарымен бірге өтіпті. 
Қаржы-экономика саласын жетік меңгерген 
Ирина Ивановнаға департамент жұмысына 
бейімделу көп қиындық туғызған жоқ. Ира 
бұл орайда мінсіз қызмет атқарды. Оның 
экономикалық талдаулары департамент 
бюджетін жасақтауда маңызды рольге ие 
болды. Қатар жүрген әріптестері – біздер 
оның осы бір қабілетін ерекше көрдік, одан 
үйрендік. 
Әріптесіміз И.Свербихина туралы көбірек 

толғанып, көбірек пікір жазуға болады. 
Ол әрқашан да әріптестерімен жұмыс 
барысындағы проблемалық мәселелерді 
талқылауға ынталы, көмек сұраған жанға 
қол созуға даяр тұратын қасиетін де 
айтқымыз келеді. 
Біз әріптесіміз И.Свербихинаға зейнет 

демалысына шығар сәтінде оған деген 
разылық сезімімізді, қимас көңілімізді 
білдіргіміз келеді.

«Ембімұнайгаз» АҚ 
Әлеуметтік саясат департаментінің ұжымы 

В моей жизни наступил момент, когда относишься к рабочему времени по 

особенному. Пристально смотришь на коллег, пытаясь понять, как они от-
носятся к тебе? Что говорят о тебе?

ставляла из себя целый город, где  находилось 
несколько предприятий системы объединения 
«Эмбанефть». Нас возили «Икарусами» от 
Дома культуры им. Д.Нурпеисовой.  По утрам 
мы дружно садились в автобус и вечером весело 
возвращались домой. После проведенных реор-
ганизаций и оптимизаций производства, ПУБР 
объединили с БУРБ, потом опять образовалось 
новое Атырауское управление буровых работ 
(АУБР), куда я и вернулась в планово-экономи-
ческий отдел. Предприятие было убыточное, и  
наш отдел работал над увеличением сметной 
стоимости строительства эксплуатационных 
скважин по причине удорожания материалов и 
прочее. Перед нами стояла задача – выйти на 
прибыль. Это была поистине творческая работа, 
которая принесла свои плоды. «Зачем вам при-
быль?», – спрашивал нас главный экономист 
объединения. «А мы хотим премию», – отвечали 
мы. И... добились премии. 

Но на этом оптимизация производства в объ-
единении «Эмбанефть» не закончилась, в 1998 
году оба буровых предприятия, АУБР и БУРБ, 
были ликвидированы. С этого года я начала 
работать в аппарате управления, в финансовой 
службе. Здесь я уже ознакомилась с бюджетом 
всего объединения, из каких денежных потоков 
формируется бюджет и, главное, куда уходят 
деньги.

В 2007 году я перешла работать в департа-
мент социальной политики. Работа очень нуж-
ная. И не простая, связана с людьми. Задача 
департамента обеспечить тем, чтобы нефтяники 
на производстве были сытно накормлены, спали 
в светлых и уютных общежитиях, территория 
была чисто убрана. А после вахты был орга-

низован досуг. Если заболеют, всегда рядом 
должен быть врач. И еще много, много мело-
чей нужно предусмотреть, чтобы работников 
на месторождениях ничего не отвлекало  от 
основной работы.

На протяжении всей трудовой деятельности 
в Эмбе меня окружали внимательные коллеги, 
рядом были мои подружки. 

Меня провожает большой  родной коллектив. 
Для меня это праздник, который запомнится на 
всю жизнь!

Ирина Свербихина

Біздің Ира осындай...

Көрісу адамдардың бір-біріне деген бауырмалдылығын 
арттырып, өзара сыйластығын тудырады. Дәстүр бой-
ынша, Амал мерекесі құрметіне өзенмұнайгаздықтар 

арасында ұлттық киім сайысы өткізілді. «Адам көркі – шүберек», – 
дейді халық нақылы. Сайысқа қатысушылар бір ауыздан «ұлттық 
киімнің адамға өң беріп, көңілін көтеріп, өзге кісілерге жағымды 
әсер қалдыратынын» айтады. «Әсем киіну – адамның әсемдікті 
қабылдау қабілетіне қатысты», – дейді олар.

Сонымен, сайыс қорытындысы бойынша, бас жүлдені Гүлдария 
Жанаралова (Персоналды басқару және дамыту департаменті), І 
орынды Гүлзия Тайжанова (Әлеуметтік-әкімшілік департаменті), 
ІІ орынды Жаңылсын Қарақұлова (Кеңсе), ІІІ орынды Эльмира 

Батыс өңірінде әз-Наурыз 14 наурыз – Амал мерекесінен 
бастау алады. Бұл мереке күнтізбеге енгізіліп, ресми 

мейрам болып танылмаса да, Маңғыстау жұртшылығы 

бұл күнді асыға күтеді. Амал мейрамының ең басты 

нышаны көрісу болып табылады. 

Аманбаева (қазынашылық департаменті) мен Айнұр 
Тобакабуловалар (корпоративтік оқу орталығы) иеленді. 

Сондай-ақ, «Кимешекті әже», «Жігіт сұлтаны», «Сері 
жігіт», «Инабатты келін» номинациялары бойынша Ғалия 
Серікбаева (Кеңсе), Марк Ғайбатов (Автоматтандыру, 
ақпараттық технологиялар және байланыс департаменті), 
Ақжігіт Түйешиев (Жобаны басқару департаменті), Ин-
дира Хаметовалар (Әлеуметтік-әкімшілік департаменті) 
марапатталды.

Бұл күні ғасырлар бойы қазақтың өзімен бірге жасасып 
келе жатқан салт-дәстүрлерін паш ететін қойылымдар да 
сайыс қазыларының назарларына ұсынылып, нәтижесінде 
«Қыз ұзату» көрінісін ұсынған Кеңсе І орынды, «Бесікке 
салу» көрінісін ұсынған Әлеуметтік-әкімшілік департаменті  
ІІ орынды, «Сүндет той» көрінісімен шыққан орталық бух-
галтерия ІІІ орынды жеңіп алды. Марапаттарыңыз құтты 
болсын, әріптестер!

Ұлттық киім сайысы

Ж
аң

ы
лс

ы
н 

Қ
ар

ақ
ұл

ов
а

Э
ль

м
ир

а 
А

м
ан

ба
ев

а

А
йн

ұр
 Т

об
ак

аб
ул

ов
а

Гүлдария Жанаралова

мердігер :  «samruk invesT group» Жшс
астана қ-сы, сарыарқа даңғылы, 41-үй, 476 кеңсе. 

Қ М Г  Б Ө  м е н  о н ы ң  е н ш і л е с 
ұйымдарының барлық қызметкерлері 
с ы б а й л а с  ж е м қ о р л ы қ қ а  қ а р с ы 
заңнаманың, комплаенс мәселелері 
жөніндегі  реттеуші талаптардың 
және ішкі саясаттар мен рәсімдердің 
бұзылғаны немесе бұзылып жатқаны 
туралы «жедел желі» көмегімен:

www.seehearspeakup.co.uk 
интернет порталы арқылы,

логині: KMGEP, паролі: 56437
немесе

report@seehearspeakup.co.uk 
электрондық хабарлама жіберу немесе

8 800 333 4297 
телефоны бойынша тегін хабарласу 
жолымен хабарлауы тиіс.

«Жедел желі» қазақ, орыс және 
ағылшын тілдерінде тәулігіне 24 сағат 
бойы, аптасына 7 күн жұмыс жасайды.

Тікелей желі!
жемқорлықты жедел 

хабарлаңыз!

Қызметкерлерге құпиялық 
пен жарияламаушылық 

(хабарлама жасырын түрде 
жолданған жағдайда) кепілдігі 

қамтамасыз етіледі.

Ол 1923 жылы 5 маусымда Атырау 
облысында дүниеге келген. Мұнай 
техникумын бітіргеннен кейін еңбек 

жолын Сағыз мұнай кәсіпшілігінің геологы 
болып бастаған. Мәскеу жоғары кәсіподақ 
мектебін бітірген. Ұлы Отан соғысы басталғанда 
майданға аттанып, Берлин операциясына дейін 
жауынгерлік жолдан өтеді. Соғыстағы ерлігі 
үшін І және ІІ дәрежелі Отан соғысы, үш Қызыл 
Жұлдыз орденімен марапатталған. Әскери 
шені – отставкадағы полковник. Бейбіт еңбектегі 
сіңірген  еңбегі үшін «Құрмет белгісі» ордені мен  
медальдарының,  Қазақ КСР Жоғарғы Кеңесінің, 
КСРО Мұнай-газ өнеркәсібі министрлігінің 
Құрмет грамоталарының иегері атанды. 

1947 жылы әскерден оралған ол Атырау 
облысындағы Мақат аудандық партия комитетінің 
өнеркәсіп және көлік бөлімінің меңгерушісі, 
Қазақ Мұнай өнеркәсібі жұмысшылар кәсіподағы 
республикалық комитетінің төрағасы, Атырау 
қалалық Кеңесі атқару комитеті төрағасының 
бірінші орынбасары, Жергілікті өнеркәсіп 

облыстық басқармасының бастығы, Аты-
рау қалалық халықтық бақылау комитетінің 
төрағасы, Жаңа Өзен аудандық Кеңесі 
атқару комитетінің төрағасы, Маңғыстау газ 
өндіру басқармасы бастығының орынбасары 
қызметтерін атқарды. 1988 жылдан – дербес 
зейнеткер, Жаңа Өзен қаласының Құрметті 
азаматы. 

Жетпісбай Есенжанұлы жауапты қызметтерде 
басшылық еткенде іске тиянақтылығымен, 
өзінен де өзгеден де жұмысты талап ете 
білетіндігімен, кадрларды іріктеп, адамдармен 
тіл табыса алатын қасиетімен ерекшеленді. 

«Н.Ә.Марабаев атындағы «Мұнайшы» 
Қоғамдық  қорының ұжымы Жетп ісбай 
Есенжанұлының қайтыс болуына байла-
нысты марқұмның отбасы мен  ту ған -
туысқандарына, үзеңгілес жолдастарына 
қайғыларына ортақтасып  көңіл айтады. Өмірдің 
сан сынағынан өткен қайсар да қайратты, іскер 
де ізгілікті жанның, бірнеше буын шәкірттерін 
тәрбиелеген ұстаз мұнайшының, асыл ағаның 
бейнесі біздің жадымызда әрдайым сақталады.

Н.Ә.Марабаев атындағы «Мұнайшы-
қоғамдық қорының» құрылтайшылары 

А.Құлыбаев, О.Ақшолақов, Л.Марабаева, 
атқарушы директоры С.Жылқайдаров

2017 жылдың 6 наурызында белгілі мұнайшы, соғыс және еңбек ардагері, 

Қазақстан мұнай-газ өнеркәсібінің өсіп-өркендеуіне, мұнайлы аймақтың 

әлеуметтік-экономикалық дамуына зор үлес қосқан ардақты мұнайшы Жетпісбай 
Есенжанұлы өмірден өтті. 

Бақұл бол, Жетпісбай Есенжанұлы

Еңбегіңіз еленіп құрметті демалысқа 
шыққан қуанышты күніңіз құтты болсын. 
Сіздің Өзен кенорнын игерудегі еңбегіңіз 
бен төккен теріңіз аз емес. Өз ісіңіздің 
адал маманы атандыңыз. Мұнай өндірісі 
саласында 42 жыл уақыт үздіксіз еңбек 
етіп, өндірісте ғылымның жаңалықтарын 
ұтымды пайдаланудың жақсы әдістерін 
меңгере білдіңіз. Еткен еңбектің еленгені 
кімге де болса қуаныш, көңілге үлкен 
медет! 

Өзіңізге алғысымызды білдіре отырып, 
әр күніңіз шалқыған шатыққа толы бол-
сын деген тілегімізді білдіреміз.

Ізгі ниетпен,
«ӨзенМұнайСервис» ЖШС ұжымы

Құттықтаймыз!

Құрметті әріптесіміз
Майлыбай Өтебаев!

– Ұлыс күні еліміз үшін қасиетті, киелі саналған. 
Осы күні қар не жаңбыр жауса, ел «Нұр жауды!» 
– деп қуанған. Әр адам келер жылдан үлкен үміт 
күтіп, оны ақ тілекпен, ақ ниетпен қарсы ала-
ды. Наурыз әр шаңыраққа береке, бірлік әкелсін! 
Барлық жақсы ниет-тілектеріңіз қабыл болсын! 

Ата-бабаларымыздың сөзімен айтсақ, бұл күн – 
ақ түйенің қарны жарылған күн. Бұл күні адамдар 
бір-бірін Ұлыстың ұлы күнімен құттықтап, жаңа 
тілек тілейді, бір-бірінің үйіне кіріп дәм татады. 
Төрімізге жайғасқан Ұлыс оң болсын, ақ мол бол-
сын!

Аслан Атшыбаев, Қалбай Масақов, 
«Өзенмұнайгаз» АҚ, ТТБ жүргізушілері:

– Ұлыстың ұлы күні араз адамдар бір-
бірімен татуласып, достық орната-
ды. Бір-біріне ерекше тілектер тілеп, 
үлкендерден бата алады. Халқымыз 
«жауынменен жер көгерер, батаменен 
ел көгерер» – деп бекер айтпаған. 
Келіп жеткен Наурыз мерекесі 
жақсылығымен, тыныштығымен кел-
гей! Ұшқан құстың қанатын, жүгірген 
аңның тұяғын тоздырған сайын дала, 
көгінде қыран, жерінде ұлан ойнаған, 
теңдік пен татулықтың киелі бесігі 
Қазақ елі аман болсын!

«Өзенмұнайгаз» АҚ қызметкерлері:
– Табиғаттың түлеп, жаңаратын 

шағы – Наурыз. Жер-Ананың тоң 
кеудесі жібиді, жан-жануарлар 
төлдерін өргізеді. Жер үстіне 
тілмен айтып жеткізгісіз кере-
мет бір шаттық орнай қалады. 
Бұл күн тіршіліктің, дәстүрлі 
құндылықтар аясында бірігіп, 
игілікті жаңа бастауларға ниет 
білдірудің нышаны. Қадірменді 
мұнайшылар, дендеріңіз сау, 
еңбектеріңіз жемісті, отбасын-
да бақ-береке, ең бастысы елде 
бірлік-береке тасып, ұрпағымыз 
аман болсын!

Салтанат 
Калиева, 
«Ембімұнайгаз» АҚ 
құжаттамалық қамтамасыз 
ету тобының жетекшісі:

Мерекелік лебіз


